
Vísað er til bréfs frá Orkustofnun, dags. 10. febrúar sl., þar sem óskað er eftir umsögn
Náttúrufræðistofnunar Íslands um umsókn Íslenska kalkþörungafélagsins ehf. um leyfi til tilraunatöku á efni
úr kalkþörungaseti af hafsbotni á tveimur svæðum í Ísafjarðardjúpi. Um er að ræða að fyrirtækið óskar eftir
nýju leyfi á sömu forsendum og með sömu afmörkunum og leyfi sem gefið var út 2015 en ekki tókst að
nýta. Beðist er velvirðingar á því hvað það hefur dregist að svara erindinu sem stafar m.a. af því að verið er
að uppfæra skjalakerfi stofnunarinnar.

 

Náttúrufræðistofnun hefur farið yfir málið og gerir ekki athugasemd við að fyrrgreint leyfi verði
,,endurútgefið“ á sömu forsendum og áður sbr. leyfi sem fylgir erindinu. Stofnunin vísar þó jafnframt í
meðfylgjandi umsögn Náttúrufræðistofnunar um frammatsskýrslu vegna mats á umhverfisáhrifum á
efnisnámi kalkþörungasets á vegum Íslenska kalkþörungafélagsins ehf. í Ísafjarðardjúpi. Þar kemur m.a.
fram að skortur er á ýmsum rannsóknum öðrum en þeim sem snúa að ,,efnisgæðum“ kalkþörungasetsins.
Álit Skipulagsstofnunar um mat á umhverfisáhrifum liggur ekki fyrir eins og kemur fram í bréfi
Orkustofnunar. Með því að gera ekki athugasemd við að veitt sé heimild til rannsókna/tilraunatöku þá felst
ekki í því afstaða Náttúrufræðistofnunar til vinnslu á kalkþörungaseti úr Ísafjarðardjúpi. Afstaða
Náttúrufræðistofnunar til framangreinds leyfis byggir á því að það er mat stofnunarinnar að það sé ekki
líklegt að efnistaka á því magni sem leyfið á að ná til valdi varanlegum neikvæðum áhrifum á m.a. lífríki á
svæðinu.

